	
	
	


[image: image1.png]MENTRAU IAITH




Cylch Gorchwyl 
Grŵp Marchnata’r Mentrau Iaith
Ebrill 2017
Nod

Bydd y Grŵp Marchnata yn fan canolog i flaengynllunio a pharatoi ymgyrchoedd cenedlaethol Mentrau Iaith. Bydd hefyd yn gyfle i arfogi’r mentrau iaith fel gallwn gefnogi a rhannu syniadau gyda mudiadau cenedlaethol eraill gan arwain y ffordd at gydweithio’n effeithiol. Bydd y Grŵp Marchnata hefyd yn rhoi’r cyfle i’r aelodau ddatblygu’n broffesiynol yn y maes marchnata.

Strwythur ac aelodaeth
Bydd y Grŵp Marchnata yn cwrdd tair gwaith yn y flwyddyn ariannol hon (ym Mai, Awst a Rhagfyr) ac yn cael eu cydlynu gan MIC. Roedd cynnig i’r holl swyddogion maes i fod yn rhan o’r Grŵp a dangoswyd diddordeb gan 7 swyddog maes. Mae’r swyddogion yn cynrychioli bob ardal o’r wlad. Bydd MIC yn talu costau teithio ar gyfer yr aelodau.
Bydd Llio Angharad, Rheolwr Cyfathrebu a Marchnata'r Gymraeg, Llywodraeth Cymru yn cael gwahoddiad i’r Grŵp er mwyn blaengynllunio ymgyrchoedd y Gymraeg gyda’r mentrau fel gall y mentrau amserlennu’r gwaith mewn da bryd. Bydd gwahoddedigion eraill yn cynnwys aelod o dimoedd marchnata a chyfathrebu Dysgu Cymraeg, Urdd, Mudiad Meithrin, CffI a Merched y Wawr.
Cyfarfodydd

Bydd cynnwys agenda'r cyfarfodydd yn hyblyg ac yn rhoi cyfle 
· i rannu syniadau ar ymgyrchoedd marchnata uchelgeisiol a chenedlaethol
· i ddysgu a chydweithio ar ymgyrchoedd mudiadau eraill (Llywodraeth Cymru, Dysgu Cymraeg, Urdd, Mudiad Meithrin, CffI, Merched y Wawr)
· i ddysgu a datblygu sgiliau defnyddiol yn y maes marchnata a chyfathrebu

